
	[bookmark: m_6470288391865760813__GoBack]Քննարկելով Ձեր 09.04.2021թ. N ՍՊ/23.1/8414-2021 գրությամբ ներկայացված ««Հայաստանի Հանրապետության 2021 թվականի պետական բյուջեի մասին» օրենքում վերաբաշխում, փոփոխություններ և լրացումներ, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ և լրացումներ կատարելու և գնման պայմանագրերում փոփոխություն կատարելու թույլտվություն տալու մասին» ՀՀ կառավարության որոշման նախագիծը (այսուհետ՝ Նախագիծ), որով առաջարկվում է «1049. Ճանապարհային ցանցի բարելավում» ծրագրի՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» միջոցառման չբաշխված միջոցներից 3,182,911.5 հազար դրամը վերաբաշխել, որից 3,171,599.2 հազար դրամը հատկացնել 1049 ծրագրի «21001. Պետական նշանակության ավտոճանապարհների հիմնանորոգում» միջոցառմանը, իսկ  11,312.3 հազար դրամը՝ «21002. Տրանսպորտային օբյեկտների հիմնանորոգում» միջոցառումներին (նշված միջոցառումների գծով որպես կատարող սահմանելով ՀՀ տարածքային կառավարման և ենթակառուցվածքների նախարարությանը), հայտնում ենք հետևյալը.
	

	1.   Նկատի ունենալով, որ ասֆալտապատման աշխատանքների ձեռք բերման նպատակով 23/10/2020թ. «ՎՄՎ ՔՈՄՓՆԻ» ՍՊԸ-ի հետ N ՏԿԵՆ-ՀԲՄԱՇՁԲ-2020/18Շ պայմանագիրը կնքվել է «Գնումների մասին» ՀՀ օրենքի 15-րդ հոդվածի 6-րդ մասի համաձայն, ուստի անհրաժեշտ է Նախագծի N 7 հավելվածում տվյալ աշխատանքների համար նշել ԳՄԱ կոդի համապատասխան հերթական համարը:
	Ընդունվել է

	2.   Նախագծի N 7 հավելվածում ներառված այն աշխատանքների գծով հատկացումները, որոնց կատարման արդյունքներն ընդունված են պատվիրատուի կողմից (առկա են պատվիրատուի կողմից հաստատված հանձնման-ընդունման արձանագրություններ), ապա նշված հատկացումները պետք է տրամադրվեն որպես գնում չհանդիսացող ծախս:
	Ընդունվել է

	3.  Նախագծին կից հիմնավորման համաձայն՝ նախատեսվում է միջոցներ հատկացնել 2020 թվականին՝
- իրականացման ենթակա, սակայն չիրականացված և 2021թ. տեղափոխված աշխատանքների և դրանց նկատմամբ տեխնիկական ու հեղինակային հսկողության ծառայությունների համար,

- թերություններով կատարված և պատվիրատուի կողմից չընդունված (ենթադրվում է, որ դրանք համապատասխան շտկումներ կատարվելուց հետո ընդունվել են 2021թ-ին) աշխատանքների և/կամ ծառայությունների համար:
Նշվածի կապակցությամբ առաջարկում ենք Նախագծով հատկացվող գումարներից պակասեցնել ըստ պայմանագրերի կապալառուների և/կամ կատարողների նկատմամբ պայմանագրով նախատեսված հիմքերի առկայության հիման վրա պատվիրատուի կողմից հաշվարկման և վճարվող գումարներից հաշվանցման ենթակա տույժերի և տուգանքների գումարները.
	

Ընդունվել է։

Չի ընդունվում:
2021թ.-ին դեռևս կատարված աշխատանքներ չեն ընդունվել, հետևաբար պատվիրատուի կողմից հաշվարկվող և վճարվող գումարներից հաշվանցման ենթակա տույժերի և տուգանքների գումարների չափը հաշվարկվում է աշխատանքը ընդունվելու ժամանակ: Հաշվարկված տույժի գումարը պահվում է պայմանագրի գումարից և մեր կողմից փոխանցվում է պետբյուջե։

	4.  Նախագծի 3-րդ կետով նախատեսվում է թույլատրել «Էգիս Ինթերնեյշնլ» ընկերության հետ 03/07/2020թ. կնքված ՏԿԵՆ-ՄԱԾՁԲ-2020/1ՏՀ պայմանագրի 1.1 հավելվածում կատարել փոփոխություն՝ տեխնիկական հսկողության ծառայությունների ցանկից հանելով «Հ-36, Մ4-Իջևան-Նավուր-Բերդ-Այգեպար կմ7+500-ում փլուզված հատվածի վերականգնման աշխատանքներ»-ի նկատմամբ տեխնիկական հսկողության ծառայությունները՝ չկիրառելով ՀՀ կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 1-ին ենթակետի պահանջը:
Գտնում ենք, որ հիմնավորման անհրաժեշտություն ունի նշված նորմի բացառումը, նկատի ունենալով, որ դրանով սահմանափակված է պայմանագրի գնի՝ քանակի նվազեցման արդյունքում պայմանագրի գնի անփոփոխ թողնելու հնարավորությունը: Ընդ որում, Նախագծի ընդունումը հիմնավորող փաստաթղթերը չեն պարունակում տեղեկատվություն բացառությունը կիրառելու վերաբերյալ:
	Ընդունվել է

	5.  Նկատի ունենալով, որ ՀՀ 2021 թվականի պետական բյուջեով 1049 ծրագրի ՀՀ կառավարության պատվիրատվությամբ նախատեսված է «21002. Տրանսպորտային օբյեկտների հիմնանորոգում» միջոցառումը, առաջարկում ենք տրանսպորտային օբյեկտների գծով Նախագծով առաջարկվող վերաբաշխումը իրականացնել այդ միջոցառման շրջանակում։ Նշվածով պայմանավորված առաջարկում ենք Նախագծից հանել N 1 հավելվածը, խմբագրել Նախագծի վերնագիրը, վերջինիս 2-րդ կետը և համապատասխան հավելվածները։ 
	Ընդունվել է:

	6.  Նախագծի հավելվածներից առաջարկում ենք հանել ՀՀ կառավարության պահուստային ֆոնդին վերաբերող հատվածները։
	Ընդունվել է:

	7.  Նախագծի N 2 հավելվածի աղյուսակում առաջարկում ենք ավելացնել նոր տող՝ ՀՀ կառավարության պատվիրատվությամբ նախատեսված «21001. Պետական նշանակության ավտոճանապարհների հիմնանորոգում» միջոցառման չբաշխված միջոցներից նվազեցումների վերաբերյալ։ 
	Ընդունվել է:

	8.  Նախագծի N 4 հավելվածի աղյուսակի «Ընդամենը» և «ՀՀ տարածքային կառավարման և ենթակառուցվածքների նախարարություն» տողերում նշված ֆինանսական ցուցանիշներն առաջարկում ենք ճշտել։
	Ընդունվել է:




